
Мана атте лаша шырама ячĕ. Лашана тупрăм, анчах ниепле те утланаймастăп. Сикетĕп — лаша урлă каçсах каятăп. Аптраса тунката çине улăхрăм та сикрĕм. Ак тата: пĕлĕт çинех улăхрăм-кайрăм. Пыратăп йĕри-тавра пăхкаласа. Пăхатăп-турăсем пăрçа сапаççĕ.

— Турă, мĕнле анас-ши ман кунтан? — тетĕп.

— Пăрçа улăмне явса вĕрен ту та ан, — тет Турă.

Яврăм та вĕрен, çавăн тăрăх антăм. Вĕрен çĕр çине 3 чалăш çитмерĕ. Сулланса тăтăм-тăтăм та ӳкрĕм. Лачакана мăй таран кĕрсе лартăм. Çав хушăра тăрна вĕçсе килчĕ те пуç çине йăва çавăрчĕ. Çăмарта турĕ. Ларса чĕпĕ кăларчĕ. Тукмак хӳре килчĕ те пуç тăрринчи чĕпĕсене çисе кайма тытăнчĕ. Эпĕ хӳринчен ярса тытрăм. Кашкăр хăранипе калт! туртрĕ. Лачакаран тухрăм — ӳкрĕм. Кашкăра утланса лартăм та киле вĕçтере патăм.

Пăхатăп, лаша, шур çилхеллĕ урхамахăм, витере тăрать. Атте хăех лашана тупса килнĕ.

  